
















































































































54 अकलंक-निकलंक 

प्रताप से हमारे जैनधर्म की बड़ी सुन्दर विजय हुई और खूब 

प्रभावना हुई । इस खुशहाली में हम सब जैनधर्म की महिमा का 

एक गीत गाते हैं। 

सभाजन : हाँ चलो | चलो !! आज तो महा आनन्द का प्रसंग 

  

  

है। 

( सब खड़े होकर भजन गाते हैं। संघयति के एक ओर राजा हैं, 

दूसरी ओर अकलंक हैं। जिनकुमार के हाथ में झण्डा लहरा रहा है। 
संघपति गीत गा रहे हैं। ) 

मेरा जैनधर्म अनमोला, मेरा जैनधर्म अनमोला।टेक॥ 

इसी धर्म में वीरप्रभु ने, मुक्ति का मारग खोला। 
मेरा जैनधर्म अनमोला, मेरा जैनधर्म अनमोला॥1॥ 

इसी धर्म में निकलंक वीर ने, प्राण तजे बिन बोला। 

मेरा जैनधर्म अनमोला, मेरा जैनधर्म अनमोला ॥2॥ 

इसी धर्म में अकलंकदेव ने, एकांती झकझोरा। 

मेरा जैनधर्म अनमोला, मेरा जैनधर्म अनमोला ॥3॥ 

( पर्दे के पीछे रथयात्रा की तैयारी का सूचक बैण्ड बज रहा है। ) 

मन्त्री : ( पीछे से आकर ) महाराज ! रथयात्रा की सारी तैयारी हो 

चुकी है। भगवान का रथ भी तैयार है। आप सब पधारिये। 

(aa ud में जाते हैं, बैण्ड-बाजे की आवाज चालू है। केवल 
संघश्री मुँह नीचे किये बैठे हैं। पर्दा गिरता है। ) 

( डम... डम... डम... इस प्रकार बाजा बज रहा है। 'जय हो! 

विजय हो!' ऐसा जयनाद होता है। भव्ययात्रा आती है। अकलंक 
महाराज के हाथ में झण्डा है। राजा, जिनकुमार, संघपति आदि साथ 

में हैं। मंगलबाजा बज रहा है, रत्तजड़ित गजरथ में जिनेन्द्र भगवान

विराजमान हैं। पीछे लाखों नागरिक हैं, रथयात्रा मंच पर आने पर भगवान 

को सिंहासन पर विराजमान करके अभिषेक-पूजन किया जा रहा है। 

( अकलंक अभिषेक-पूजन की विधि सम्पन्न कराते हैं। ) 

मंगल भगवान् वीरो, मंगलं गौतमो गणी। 
THe HaHa, SAMA SET TAL I! 

मोक्षमार्गस्य नेतारं, भेत्तारं कर्मभूभूताम। 

ज्ञातारं विश्वतत्त्वानां, वन्दे तदगुणलब्धये।॥ 
  

3»हीं भगवान श्री सर्वज्ञ वीतराग जिनेन्द्रदेव के चरणकमल 

पूजनार्थ sted निर्वपामीति स्वाहा । 

( इतने में अजिनकुमार दौड़ता हुआ आता है और अकलंक को 
नमस्कार करता है। ) 

अजिनकुमार : (गद्गद् होकर) महाराज! मुझे क्षमा करो, 
आज की भव्य रथयात्रा देखकर नगरी के लाखों लोग प्रभावित हुए 

हैं । ऐसी रथयात्रा में हमने विघ्न डाला है, इसके लिये बहुत-बहुत 
पश्चाताप है । इसलिए मेरी माता अश्रुपूरित नेत्रों से आपसे क्षमाप्रार्थी 

है और हम भी जैनधर्म को अंगीकार करते हैं । उदार दिल से आप 
हमें क्षमा करके जैनधर्म में लगायेंगे, ऐसी आशा करते हैं। 

अकलंक : अवश्य ! अवश्य ! धन्य है तुम्हारी माता को ! जो 
वे अपने हिताहित का विवेक कर सन्मार्ग की ओर झुक रही हैं। 
जैनधर्म सारी दुनिया के लिये खुला है। आओ। आओ जिसे 
अपना हित करना हो, वह जैनधर्म की शरण में आओ। 

( आचार्य संघश्री अनेकों शिष्यों के साथ शरण में आकर गद््गद् 
भाव से कहते हैं। ) 

संघश्री : भाई ! भाई ! मुझे क्षमा करो। मुझ पापी ने ही तुम्हारे 

भाई की हत्या कराई थी। मेरे दुष्ट कार्य के लिये मुझे क्षमा करो। 

आपका उदार एवं पतित-पावन जैनधर्म अवश्य मुझे क्षमा करेगा 

और मेरा कल्याण करेगा। है अकलंक ! आप सचमुच ही अकलंक 
हो । मुझे क्षमा करो और जैनधर्म की शरण में लो। 

अकलंक : ( वात्सल्यपूर्वक संघश्री के कन्धे पर हाथ रखकर ) 

प्रसन्नता से जैनधर्म की शरण में आओ। जैनधर्म के द्वार सबके 

लिये खुले हैं। आओ ! आओ ! जिसे अपना कल्याण करना हो, 

वह जैनधर्म की शरण में आओ । पहले जो कुछ हो चुका, उसे भूल 
जाओ और शान्तचित्त से जैनधर्म की आराधना करो। 

संघश्री : अहो ! जैनधर्म की महत्ता मेरी समझ में अब आयी 
है और मुझे पुरानी भूलों पर पश्चाताप हो रहा है, इसी से पता 
चलता है कि आत्मा नित्य और अनित्य ऐसे अनेकान्त स्वरूप है। 

यदि पहले भूल करनेवाला स्वयं नित्य न हो, तो इस समय पश्चाताप 

कैसे हो ? क्या भूल एक करता है और पश्चाताप दूसरा करता है ? 
क्या सचमुच ऐसा हो सकता है ? इसलिए आत्मा की नित्यता है-- 

यह सही-सही समझ में आता है और भूल छोड़कर यथार्थता 
प्रकट हो सकती है, यही सूचित करता है कि अनित्यता भी है।इस 

प्रकार जैनधर्म के प्रताप से मुझे अनेकान्तमय वस्तु समझ में आयी 

है। आपके ही प्रताप से मुझे अपूर्व शान्ति का मार्ग प्राप्त हुआ है। 
मैं आपका महा उपकार मानता हूँ और आपसे प्रार्थना करता हूँ कि 
मुझे जैनधर्म में स्वीकार कीजिये। 

  

  

  

    

  

    

  

  

  

  अकलंक : देखो ! ये जिनेद्ध भगवान विराज रहे हैं। आओ ! 

इनकी शरण लेकर जैनधर्म स्वीकार करो। 

( संघश्री जिनेन्द्र भगवान की ओर हाथ जोड़कर खड़े हो जाते हैं 

और अकलंक जिसप्रकार बुलवाते हैं, वैसा ही बोलते हैं, प्रत्येक वाक्य 

एक बार अकलंक बोलते हैं, उसके बाद संघश्री बोलते हैं। ) 

अरहंते शरणं पव्वज्ञामि। सिद्धे शरणं पवज्ञामि। 

साहू शरणं पव्वज्ञामि | केवलिपण्णंत्तं धम्म॑ शरणं पव्वज्जामि ॥ 

संघश्री : हे भगवान जिनेन्द्रदेव| आपके पवित्र शासन को 

अंगीकार करके मैं आपकी शरण में आया हूँ। मेरा भाग्य है कि मुझे 

ऐसे उत्तम जैनधर्म की प्राप्ति हुई। अहो ! जैनधर्म के तत्त्व महान 
उत्तम है। 

अकलंक : धन्य है भाई ! तुम्हारा ऐसा उत्तम हृदय-परिवर्तन 

देखकर मुझे अपार हर्ष हो रहा है और वात्सल्य उमड़ रहा है कि 
मानो मेरा निकलंकभाई ही तुम्हारे रूप में जैनधर्म की भक्ति करने 

आया हो | तुमने जैनधर्म स्वीकार किया है, इसलिए मुझे अत्यधिक 
हर्ष हो रहा है। भक्तिपूर्वक उसकी आराधना करके आत्मकल्याण 

करो । जगत में यह जिनेन्द्र भगवान का धर्म ही परम शरणरूप है। 

संघश्री : भाई ! आपके प्रताप से आज मुझे जिनेन्द्र देव का 
धर्म प्राप्त हुआ, इसलिए मेरे हृदय में अपार हर्ष हो रहा है और 

जिनेद्ध देव की भक्ति के द्वारा मैं अपना हर्ष व्यक्त करना चाहता हूँ। 

अकलंक : यह बहुत अच्छी बात है। जिनेन्द्र भगवान की 
भक्ति में हम भी आपका सहर्ष साथ देंगे। 

( जैनधर्म के भक्त विद्वान संघपति गदगद् भाव से निम्नलिखित 
भक्ति गाते हैं। अन्य सब लोग भी उसे दोहराते हैं। ) 

एक तुम्हीं आधार हो जग में, ए मेरे भगवान, 

कि तुमसा और नहीं बलवान। 

सम्भल न पाया गोते खाया तुम बिन हो हैरान, 
कि तुमसा और नहीं गुणवान ॥टेक ॥ 

आया समय बड़ा सुखकारी, आतम बोधकला विस्तारी । 

मैं चेतन, तन वस्तु न््यारी, अनेकान्तमय झलकी सारी॥ 
निज अन्तर में ज्योति ज्ञान की, अक्षय निधि महान ॥1॥ 

दुनिया में एक शरण जिनन्दा, पाप-पुण्य का बुरा है फंदा। 
मैं शिवभूप रूप सुखकन्दा, ज्ञाता-द्रष्टा तुम-सा GT I 
मुझ कारज के कारण तुम हो, और नहीं मतिमान॥2॥ 

सहज स्वभाव भाव अपनाऊँ, पर-परिणति से चित्त हटाऊँ। 

पुनि-पुनि जग में जनम न पाऊँ, सिद्ध-समान स्वयं बन TS II 
चिदानन्द चैतन्य प्रभु का, है सौभाग्य महान॥3॥ 

( धीरे-धीरे भक्ति की धुन जमती जाती है। संघश्री एकदम रंग में 
आकर हाथ में चँवर लेकर भगवान के सम्मुख भक्ति से नाच उठते हैं। 
अत्यन्त गदगद् होकर आँखों में अश्रुधारा बरसती है और इसप्रकार 
जैनधर्म की प्रभावनापूर्वक यह नाटक समाप्त होता है। ) 

सभी : बोलो | अनेकान्तमार्ग-प्रकाशक जिनेन्द्र भगवान की 
जय !! 

परिशिष्ट 

अकलंक साहित्य : एक परिचय 

प्रतिभासम्पन्न प्रज्ञावन्त श्री अकलंकस्वामी के विपुल साहित्य 
का मन्दबुद्धि से जितना परिचय मिल सका, वह यहाँ संक्षिप्त में 
दिया गया है। अकलंकस्वामी ने अनेकान्तमय जिनशासन को 
सिद्ध करता हुआ प्रज्ञाप्रचुर विपुल साहित्य रचकर जिनशासन की 

विजय पताका को लहराया है। 

प्रमाण संग्रह : इसमें प्रत्यक्ष और परोक्ष प्रमाण के प्रकारों का 

वर्णन है। कुल नौ प्रस्ताव (प्रकरण) हैं, लगभग 88 श्लोक हैं, 

और उनका विवेचन (सौपज्ञवृत्ति) भी अकलंकस्वामी ने स्वयं 
की है। पहला श्लोक निम्नानुसार है: 

श्रीमत् परमगंभीरं स्थादवादामोघलांछनम्। 

जीयात् त्रैलेक्यनाथस्य शासन जिनशासनम्॥ 

तत्त्वार्थ राजवार्तिक : आचार्य उमास्वामी के तत्त्वार्थसूत्र की 
यह महान टीका है, उसे तत्त्वार्थभाष्य भी कहा जाता है । तत्त्वार्थसूत्र 
की पृज्यपादस्वामी की सर्वार्थसिद्धि टीका में से अनेक लाक्षणिक 
पंक्तियों को अकलंकस्वामी ने राजवार्तिक में ऐसी विचक्षणता से 

गूँथ दी है कि मानो वे उसका ही अंग हों - ऐसा लगता है। 
अकलंकस्वामी की दूसरी गूढ़-गम्भीर रचनाओं के हिसाब से यह 
रचना बहुत सरल है। इसकी श्लोक संख्या 16000 है। पहला 
एलोक निम्नानुसार है : 

प्रणम्य सर्वविज्ञानमहास्पदमुरूभ्रियम् । 

निद्धौंतकल्मषं वीर वक्ष्ये तत्त्वार्थ वार्तिकम् ॥ 

लघीयस्त्रय : इसमें प्रमाण प्रवेश, नयप्रवेश और प्रवचन प्रवेश- 

ऐसे तीन लघु प्रकरण होने से ' लघीयस्त्रय' नाम है । कुल 78 पद 

हैं और उन पर गद्य में स्वोपज्ञ विवरण है । प्रथम श्लोक निम्नानुसार 

है: 

  

  

धर्मतीर्थकरम्योस्तु स्याद्वादिभ्यो नमोनमः। 

कषभादि महावीरान्तभ्यः स्वात्मोपलब्धये ॥ 
  (इस ग्रन्थ पर प्रभाचन्द्राचार्यदेव ने ' न््यायकुमुदचन्द्र ' नामक 

विस्तृत टीका रची है तथा अभयचद्द्र सूरि ने भी तात्पर्यवृत्ति नाम 

की टीका रची है।) 

न्यायविनिश्चय : इस ग्रन्थ में (1) प्रतस्यप्रस्ताव, (2) परोक्ष 
के भेदरूप अनुमान प्रस्ताव और (3) प्रवचन प्रस्ताव - ऐसे तीन 

प्रकरण हैं । कुल 480 कारिका (पद्चय) हैं और उनमें प्रत्येक कारिका 

के उपोद्घातरूप से स्वोपज्ञ गद्यात्मक वृत्ति भी है । पहला श्लोक 

निम्नानुसार है : 

प्रसिद्धशेषत्त्वार्थ प्रतिबुद्धैकमूर्तये । 

नमः श्रीवर्धमानाय भव्याम्बुरुहभानवे॥ 

(इस ग्रन्थ पर वादिराजसूरि की टीका भी है।) 

अष्टशती : समन्तभद्र जैसे समर्थ आचार्यदेव द्वारा रचित 
सुप्रसिद्ध 'देवागमस्तोत्र' अर्थात् ' आप्त मीमांसा' पर अकलंकदेव 

ने एक अर्थ गंभीर टीका रची है, वह 800 श्लोक प्रमाण होने से 

उसका नाम अष्टशती है और इस अष्टशती पर विद्यानन्दिस्वामी ने 
8000 श्लोक प्रमाण ' अष्टसहस्त्री ' टीका रची है । पूर्वापर आचार्यो 

के साथ अकलंकस्वामी की सूक्ष्म और असाधारण प्रज्ञा इसमें 

झलक रही है, अष्टशती की गहनता के लिये ऐसा कहा जाता है कि 
यदि विद्यानन्दिस्वामी ने अष्टसहस्त्री टीका द्वारा उसके भाव न 

खोले होते तो उसका रहस्य उसमें ही छुपा रहता। इस शास्त्र में 
युक्ति और परीक्षा द्वारा सर्वज्ञ का और उनके कहे हुए अनेकान्त 
तत्त्वों का निर्णय करके, उसके द्वारा आघ्त की अर्थात् सर्वज्ञ भगवान 

की स्तुति की गयी है और युक्तिपूर्वक सर्वज्ञसिद्धि करके उससे 
विरुद्ध मान्यताओं को जोरदार युक्तियों द्वारा तोड़ दिया है। 

सिद्धिविनिश्चय : 'सिद्धिविनिश्चय टीका ' इत्यादि के आधार 
से विद्वानों का ऐसा निर्णय है कि ' सिद्धिविनिश्चय ' नाम का शास्त्र 

(सौपज्ञ वृत्ति सहित) अकलंकदेव ने रचा है। उसमें इस प्रकार 

बारह प्रकरण हैं--प्रत्यक्षसिद्धि, सविकल्पसिद्धि, प्रमाणांतरसिद्धि, 

जीवसिद्धि, जल्पसिद्धि, हेतुलक्षणसिद्धि, शास्त्रसिद्धि, सर्वज्ञसिद्धि, 
शब्दसिद्धि, अर्थनयसिद्धि, शब्दनयसिद्धि, निश्षेपसिद्धि । 

तदुपरान्त स्वरूपसम्बोधन और अकलंक स्तोत्र भी अकलंकदेव 
द्वारा रचित होना सम्भवित है। 

इस प्रकार श्रीमद् अकलंकदेव महाप्रतिभा-सम्पन्न प्रज्ञापुरुष 
सन्त हुए हैं, जिन्होंने अपना सम्पूर्ण जीवन वीतरागी जिनशासन 

की आत्महितकारी आराधना और प्रभावना में समर्पित किया है। 

--ऐसे प्रज्ञापुरुष के पावन चरणों में विनम्र श्रद्धासुमन समर्पित 

है, वन्दन अर्पित है। 

